
Resolución de 17 de marzo de 2020, da Dirección Xeral de Xustiza, pola que se 

amplían  os servizos mínimos esenciais na Administración de xustiza da 

Comunidade Autónoma de Galicia como consecuencia da evolución 

epidemiolóxica do coronavirus COVID-19. 

 

O servizo público de xustiza esixe garantir a ineludible prestación de determinados 

servizos aos cidadáns, que han de quedar completamente garantidos. 

Dada a situación actual e as excepcionais circunstancias derivadas da evolución do 

coronavirus COVID-19, establécense unhas normas de actuación para os efectos de 

garantir a prestación efectiva do devandito servizo, dentro do ámbito de competencias 

da Comunidade Autónoma de Galicia e de forma coordinada con aquelas que 

corresponden ao Consello Xeral do Poder Xudicial, á Fiscalía Xeral do Estado e ao 

Ministerio de Xustiza.  

As medidas previstas na Resolución do pasado día 15 de marzo, establecendo persoal 

mínimo para atender aos servizos esenciais, tiñan por obxectivo atender aos servizos 

esenciais descritos na devandita resolución, con todo e dada as particularidades da 

repartición de tarefas e outras actuacións nos órganos xudiciais e a petición expresa 

da Presidencia do Tribunal Superior de Xustiza, así como doutras autoridades 

xudiciais, faise necesario ampliar o persoal mínimo noutras unidades ou xulgados. 

Concretamente dita ampliación é necesaria naquelas  tarefas relacionadas co rexistro 

e repartición de asuntos en órganos xudiciais colexiados, posibles actuacións xudiciais 

declaradas urxentes e inaprazables na xurisdición social e contenciosa-administrativa.  

Por outra banda, en relación aos decanatos xa contemplado na Resolución do pasado 

día 15, e ante as dúbidas suscitadas, mencionase expresamente o rexistro e 

repartición como función que lle corresponde ao funcionario adscrito ao mesmo, dado 

que tal función intégrase no devandito centro de traballo. 

En consideración ao anterior, esta Dirección Xeral de Xustiza con base nos servizos 

esenciais acordados, e coa finalidade de manter operativa diversas actuacións  na 

Administración de xustiza , amplía a designación do persoal mínimo para a súa debida 

atención:  

1.  Tribunal Superior de Xustiza de Galicia: 

- Oficina de Rexistro e Repartición: un funcionario do Corpo de Xestión P.A. ou 

un funcionario do Corpo de Tramitación P.A.  

 

2.  Audiencias Provinciais:  

- Oficinas de rexistro e repartición: un funcionario do Corpo de Xestión P.A. ou un 

funcionario do Corpo de Tramitación P.A. 

 

3.  Xulgados unipersonales:  

- Xulgados do social: un funcionario do corpo de xestión P.A. ou un funcionario do 

corpo de tramitación P.A. en cada xulgado, así como un funcionario do Corpo de 

Auxilio Xudicial por quenda rotatoria diaria para todos os xulgados, comezando 

polos do xulgado do social nº 1, que estarán dispoñibles para ser chamados en 

caso de celebración de xuízos urxentes ou outras dilixencias inaprazables. 

- Xulgados do Contencioso-Administrativo: un funcionario do Corpo de Xestión P.A. 

ou un funcionario do Corpo de Tramitación P.A. en cada Xulgado, así como un 

funcionario do Corpo de Auxilio Xudicial por quenda rotatoria diaria para todos os 

xulgados, comezando polo xulgado do contencioso-administrativo nº1, que 

estarán dispoñible para ser chamados en caso de celebración de xuízos urxentes 

ou outras dilixencias inaprazables. 

- Decanatos-Oficinas de Rexistro e Repartición: Un funcionario do Corpo de Xestión 

P.A. ou un funcionario do Corpo de Tramitación P.A. en cada sede.  

 

A presente resolución producirá os seus efectos desde o momento da súa sinatura. 

 

Santiago de Compostela, 17 de marzo de 2020 

O director xeral de Xustiza 

Juan-José Martín Álvarez 

